
ABSTRAK

Statistik sering dianggap subjek yang mencabar oleh pelajar pelbagai peringkat. Sebagai respon
terhadap keperluan pembelajaran yang lebih mesra pengguna dan berkesan, StatScholar Al
diperkenalkan sebagai platform interaktif berasaskan AI. Ia membolehkan pelajar memilih topik
statistik, mengakses nota ringkas berserta contoh dan rujukan, menjawab soalan berdasarkan tahap
Taksonomi Bloom, serta menjalani kuiz yang diperibadikan. Soalan-soalan yang dibangunkan melalui
proses pengesahan Model Rasch memastikan kesesuaian aras kognitif pelajar. Hasil daripada tinjauan
awal melibatkan 487 pelajar, 83.9% pelajar berasa lebih yakin dalam pembelajaran statistik, dan
89.7% pasti akan mengesyorkan StatScholar Al kepada rakan mereka. Ciri tambahan seperti sokongan
video, penyesuaian ikut bidang, dan interaksi mesra tutor maya (Maira) menambah nilai kepada
pengalaman pengguna. StatScholar Al bukan sahaja menyokong pembelajaran kendiri, malah
berpotensi menjadi produk komersial untuk kegunaan institusi pengajian tinggi, pelajar
pascasiswazah, dan platform e-pembelajaran. Ia juga boleh diintegrasikan dalam sistem LMS atau
dijadikan langganan pendidikan berasaskan Al. Pendekatan berfasa ini membuktikan potensi besar Al
dalam memperkasa pembelajaran statistik secara lestari, adaptif dan bersifat universal.

Keyword: Statistik, Kecerdasan Buatan, Taksonomi Bloom, Model Rasch, Pembelajaran Interaktif

1. PENGENALAN

Statistik sering dianggap sebagai subjek yang mencabar oleh pelajar di pelbagai peringkat pengajian,
terutamanya dalam kalangan pelajar sains sosial dan pendidikan. Kajian menunjukkan bahawa
kebimbangan terhadap statistik (statistics anxiety) memberi kesan negatif kepada prestasi akademik
pelajar (Zulkifli et al., 2018). Faktor seperti latar belakang matematik yang lemah dan pendekatan
pengajaran yang tidak berkesan menyumbang kepada kesukaran dalam memahami konsep statistik
asas. Seiring dengan perkembangan teknologi, kecerdasan buatan (Al) telah mula memainkan peranan
penting dalam pendidikan. AI berpotensi meningkatkan pengalaman pembelajaran melalui
personalisasi, penilaian automatik, dan sokongan pembelajaran adaptif (Chiu, 2021). Namun, integrasi
Al dalam pendidikan juga menimbulkan cabaran etika dan sosial yang perlu ditangani dengan teliti
(Farooqi et al., 2024). Bagi menangani cabaran ini, StatScholar Al dibangunkan sebagai platform
pembelajaran statistik berasaskan Al yang menyediakan penjelasan konsep, nota ringkas, soalan
latihan berdasarkan Taksonomi Bloom, dan kuiz yang diperibadikan. Platform ini juga
mengintegrasikan Model Rasch untuk memastikan kesesuaian aras kognitif pelajar. StatScholar Al
merupakan hasil evolusi daripada lima inovasi terdahulu sejak 2012, termasuk buku teks manual, kad
interaktif, permainan digital, aplikasi pembelajaran dalam talian, dan platform pembelajaran maya
berasaskan VR (Zulkifli et al., 2019). Objektif utama kajian ini adalah untuk menilai keberkesanan

StatScholar Al dalam meningkatkan pemahaman dan motivasi pelajar dalam pembelajaran statistik,
serta menilai potensi komersialisasinya sebagai alat pembelajaran dalam pendidikan tinggi.

2. METODOLOGI

2.1 Reka Bentuk Kajian
Kajian ini menggunakan pendekatan Reka Bentuk Berasaskan Penyelidikan (Design-Based Research,
DBR) yang menekankan pembangunan dan penilaian berulang terhadap intervensi pendidikan dalam

konteks sebenar. Pendekatan ini sesuai untuk kajian yang melibatkan integrasi teknologi seperti
kecerdasan buatan (AI) dalam pendidikan (Holstein et al., 2019).

2.2 Pembangunan StatScholar Al

Platform ini merangkumi enam langkah pembelajaran berpandukan Taksonomi Bloom, termasuk

penjelasan konsep, nota ringkas, soalan latihan pelbagai aras kognitif, kuiz 10 soalan, dan ringkasan

pembelajaran.

Ciri tambahan disertakan untuk meningkatkan keberkesanan dan pengalaman pengguna:

& Sokongan Video: Pelajar boleh memilih untuk menonton video berkaitan topik daripada YouTube
sebelum menerima nota dan latihan.

(D Penyesuaian Bidang dan Bahasa: Pelajar diminta memilih bidang aplikasi (cth: pendidikan,
perniagaan, kesihatan) untuk membolehkan contoh disesuaikan mengikut konteks. Manakala
bahasa pengantar juga boleh dipilih mengikut kesesuaian pengguna.

@ Maira — Tutor Maya: Maira memperkenalkan diri, bertanya nama pelajar, dan berinteraksi secara
mesra sepanjang sesi.

%1 Soalan Disahkan: Soalan dibina berdasarkan Model Rasch untuk menjamin kesesuaian dengan

tahap kognitif pelajar.

2.4 Pengumpulan dan Analisis Data

Data dikumpulkan melalui borang soal selidik yang mengandungi soalan tertutup dan terbuka.
Analisis data kuantitatif dilakukan menggunakan statistik deskriptif untuk menilai tahap kepuasan dan
keberkesanan platform. Data kualitatif dianalisis secara tematik untuk mengenal pasti aspek yang
memberi nilai tambah kepada pengalaman pembelajaran pelajar.

3. PENEMUAN

3.1 Tahap Kepuasan dan Penggunaan

Sebanyak 487 pelajar menzahirkan tahap kepuasan dan penggunaan StatScholar Al yang sangat tinggi.
Majoriti (64.4%) mendapati interaksi dengan Maira mudah (“Sangat mudah” 25.3%, “Mudah”
39.1%), manakala hanya 4.6% mengalami kesukaran. Ciri “Penjelasan konsep” (69%) dan “Nota
lengkap” (67.8%) paling membantu, diikuti “Ringkasan & cadangan topik” (58.6%) dan “Soalan
latihan” (51.7%). Tiada pelajar yang menolak kesesuaian aras soalan yang mana 50.6% menyatakan
ia sangat sesuai, dan 49.4% agak sesuai. Dari segi kejelasan, 37.9% menilai penjelasan Maira
“Cemerlang” dan 62.1% “Baik.” Keseluruhannya, 83.9% pelajar berasa lebih yakin dalam
pembelajaran statistik, dan 89.7% pasti akan mengesyorkan StatScholar Al kepada rakan mereka.

3.2 Keberkesanan Pembelajaran

Pelajar melaporkan peningkatan dalam pemahaman konsep statistik, terutamanya dalam topik-topik
seperti deskriptif statistik, korelasi dan regresi. Ciri-ciri seperti penjelasan konsep yang jelas, nota
ringkas, dan soalan latihan berdasarkan Taksonomi Bloom membantu pelajar memahami dan
mengaplikasikan konsep dengan lebih baik.

272



3.3 Nilai Tambah dan Potensi Komersialisasi

StatScholar Al menawarkan nilai tambah melalui integrasi Model Rasch yang memastikan kesesuaian
aras kognitif soalan latihan. Platform ini juga menyediakan pengalaman pembelajaran yang
diperibadikan, yang berpotensi untuk dikomersialkan sebagai alat pembelajaran dalam pendidikan
tinggi.

KESIMPULAN

StatScholar Al telah membuktikan potensi sebagai platform pembelajaran statistik berasaskan
kecerdasan buatan (Al) yang berkesan dan mudah diakses. Melalui integrasi penjelasan konsep, nota
ringkas, latihan berdasarkan Taksonomi Bloom, serta kuiz yang diperibadikan, ia telah membantu
pelajar memahami dan mengaplikasikan konsep statistik dengan lebih yakin. Penggunaan Model
Rasch dalam pembangunan soalan turut memastikan kesesuaian aras kognitif dengan tahap pelajar,
manakala ciri pembelajaran adaptif meningkatkan motivasi dan keterlibatan. Hasil kajian ini
menyokong dapatan Adewale et al. (2024) yang menunjukkan bahawa Al dapat memperibadikan
pengalaman pembelajaran dan menyesuaikan kandungan mengikut keperluan individu. Namun begitu,
seperti yang dibangkitkan oleh Vieriu and Petrea (2025), cabaran etika dan sosial dalam penggunaan
Al perlu ditangani secara beretika dan telus. StatScholar Al bukan sekadar menyokong pembelajaran
kendiri, tetapi juga mempunyai potensi tinggi untuk dikomersialkan bagi kegunaan institusi pengajian
tinggi, pelajar pascasiswazah, dan platform e-pembelajaran. la boleh diintegrasikan ke dalam sistem
LMS atau ditawarkan sebagai langganan pendidikan berasaskan Al. Pendekatan berfasa yang
diterapkan membuktikan bahawa Al mampu memperkasa pembelajaran statistik secara lebih lestari,
adaptif dan menyeluruh. Justeru, StatScholar Al mencerminkan arah masa depan pendidikan yang
memerlukan keseimbangan antara teknologi pintar dan elemen interaksi manusia bagi menjamin
pengalaman pembelajaran yang holistik dan berimpak.

